
«7-20-25. Әрбір отбасына баспана алудың жаңа мүмкіндіктерін беру» ипотекалық тұрғын үй кредиттеу бағдарламасын бекіту туралы» 
Қазақстан Республикасы Ұлттық Банкі Басқармасының 
2018 жылғы 31 мамырдағы № 107 қаулысына өзгерістер мен толықтыру енгізу туралы және «7-20-25. Әрбір отбасына 
баспана алудың жаңа мүмкіндіктерін беру» ипотекалық тұрғын үй кредиттеу бағдарламасын 2026 жылы қаржыландыру көлемін 
айқындау туралы 


Қазақстан Республикасы Ұлттық Банкінің Басқармасы ҚАУЛЫ ЕТЕДІ: 
1. «7-20-25. Әрбір отбасына баспана алудың жаңа мүмкіндіктерін беру» ипотекалық тұрғын үй кредиттеу бағдарламасын бекіту туралы» Қазақстан Республикасы Ұлттық Банкі Басқармасының 2018 жылғы 31 мамырдағы 
№ 107 қаулысына мынадай өзгерістер енгізілсін:
көрсетілген қаулымен бекітілген «7-20-25. Әрбір отбасына баспана алудың жаңа мүмкіндіктерін беру» ипотекалық тұрғын үй кредиттеу бағдарламасында:
«I. Кіріспе» бөлімінің екінші бөлігінің 5) тармақшасы мынадай редакцияда жазылсын:
«5) қоса қарыз алушы, кепілдік беруші – алынған ақшаны қайтару міндеттемелерінің орындалуына ортақ жауапты адам ретінде әрекет ететін жеке тұлға;»;
«VII. Ипотекалық тұрғын үй қарыздарын беру талаптары» бөлімінде:
кестеде:
«Сатып алынатын тұрғын үйдің ең жоғары құны» жолы мынадай редакцияда жазылсын:
	 «
	Сатып алынатын тұрғын үйдің ең жоғары құны
	Астана, Алматы және Қазақстан Республикасының заңнамасында белгіленген шекаралары шеңберінде олардың қала маңы аймақтары, Ақтау, Атырау, Шымкент қалалары үшін – 30 млн теңге; 
Қарағанды қаласы үшін – 25 млн теңге;
басқа өңірлер үшін – 20 млн теңге.
	»;



екінші және үшінші бөліктер мынадай редакцияда жазылсын:
«Бағдарлама бойынша қарыз мынадай талаптарға сәйкес келетін жеке тұлғаға беріледі:
1) банктің қалауы бойынша мына құжаттың біреуімен:
бірыңғай жинақтаушы зейнетақы қорының жеке зейнетақы шотынан соңғы алты айдағы үзінді-көшірмесімен;
жұмыс орнынан соңғы алты айдағы кірісі туралы анықтамамен;
қарыз алушы-жеке тұлғаның соңғы салық кезеңі үшін жеке табыс салығы бойынша салық декларациясымен;
банктің ішкі құжаттарына сәйкес ипотекалық тұрғын үй қарызы шарты бойынша қарыз алушының міндеттемелерін орындау мүмкіндігінің болуын көрсететін өзге де құжаттармен расталған еңбек және (немесе) кәсіпкерлік қызметтен алынатын үзіліссіз кірісінің болуы;
2) кредиттік бюроның кредиттік есебімен расталған Бағдарлама бойынша ипотекалық тұрғын үй қарыздары және өзге де ипотекалық тұрғын үй қарыздары бойынша өтелмеген берешегінің болмауы;
3) мыналарды:
жатақханаларда отбасының әрбір мүшесіне пайдалы ауданы он бес шаршы метрден кем бөлмелердің болуын;
Қазақстан Республикасының заңнамасында белгіленген тәртіппен апат жағдайында деп танылған тұрғын үйді қоспағанда, соңғы он сегіз ай ішінде Қазақстан Республикасының аумағында құқықтық кадастрдан алынған мәліметтермен расталған меншік құқығындағы (жеке тұлғаның, оның жұбайының, зайыбының) тұрғын үйінің болмауы.
Қарыз алушыларға қойылатын талаптар қоса қарыз алушыларға және (немесе) кепілдік берушілерге қолданылмайды, оларға қойылатын талаптарды банк өз бетінше белгілейді. Банктің қарыз алушыларға, сондай-ақ кепіл заты мен құнына қатысты Бағдарламаға қайшы келмейтін қосымша талаптарды белгілеуіне болады. Қарыз алушы (қоса қарыз алушы және (немесе) кепілдік беруші) банкке ұсынатын құжаттар мен ақпараттың дәйектілігі үшін жауап береді.»;
мынадай мазмұндағы сегізінші бөлікпен толықтырылсын:
«Банк пен кепілдік беруші арасында жасалатын кепілдік шарты Қазақстан Республикасы заңнамасының талаптарына сәйкес келуге тиіс және онда кепілдік берушінің Оператордың оның дербес деректерін жинауына және өңдеуіне, Операторға кепілдік шарты бойынша ақпарат беруге келісімі қамтылуға тиіс.».
2. «Қазақстанның орнықтылық қоры» акционерлік қоғамының (бұдан әрі – Қоғам) екінші деңгейдегі банктерден 2026 жылы берілетін ипотекалық тұрғын үй қарыздары бойынша талап ету құқықтарын иеленуі үшін 100 000 000 000 (бір жүз миллиард) теңге (қоса алғанда), бұл ретте тоқсанына 25 000 000 000 (жиырма бес миллиард) теңгеден артық емес сомасында қаржыландыру көлемі айқындалсын.
3. Қоғам (Е.С. Оспанов) екінші деңгейдегі банктерден Бағдарламаның талаптарына сәйкес осы қаулының 2-тармағында көзделген ипотекалық тұрғын үй қарыздары бойынша талап ету құқықтарын иеленуді қаржыландыруды қамтамасыз етсін.
4. Қазақстан Республикасы Ұлттық Банкінің Қаржы ұйымдарын дамыту департаменті (Б.М. Иралимов) осы қаулыны Қоғамға және Қазақстан Республикасы Ұлттық Банкінің мүдделі бөлімшелеріне жіберсін.
5. Осы қаулы[footnoteRef:1] қабылданған күнінен бастап күшіне енеді. [1:  «7-20-25. Әрбір отбасына баспана алудың жаңа мүмкіндіктерін беру» ипотекалық тұрғын үй кредиттеу бағдарламасын бекіту туралы» Қазақстан Республикасы Ұлттық Банкі Басқармасының 2018 жылғы 
31 мамырдағы № 107 қаулысына өзгерістер мен толықтыру енгізу туралы және «7-20-25. Әрбір отбасына баспана алудың жаңа мүмкіндіктерін беру» ипотекалық тұрғын үй кредиттеу бағдарламасын 2026 жылы қаржыландыру көлемін айқындау туралы] 

6. Осы қаулының орындалуын бақылау Қазақстан Республикасы Ұлттық Банкі Төрағасының бірінші орынбасары Е.К. Жамаубаевқа жүктелсін.


	   Төраға
	                               Т.М. Сүлейменов




Көшiрмесi дұрыс:
Бас маман-Басқарма хатшысы                                                                 Ж.Мұхамбетова

